Менің тілім қайыршы емес, қаңғыбас,

Тілім тұлпар – қуған желге шалдырмас.

Кенже ұлдай үлкен үйге мұрагер

Жер иесі – менің тілім мәңгі жас

Тілім барда қазағым бар, халқым бар

Дәстүрім бар, ата жолы, салтым бар.

Кең даладай жиналмаған шалғайы

Аңқау, ашық мінезім бар аңқылдақ

Кіршіксіз қардай сақтаңдар

Қазақтің тілін ғаламат.

Ана тіл – арым, иманым

Аманат, саған аманат.

Көрініс. «Шешендік әлемінде» деген жазу алыстан көз тарт ады. Сахна төрінде қазақ атрихындағы көрнекті шешен билер Төле би, Қазыбек би, Әйтеке би отырады.

Ортада дастархан. Жағалай ақсақалдар, жігіттер отырысқан.


Жүргізуші: «Халқымыздың тарихында елі үшін еңіреп, ұрпағының болашағы үшін алысып өткен кемеңгерлері, ойшылдары, қайраткерлері аз болмаған. Солардың ең бастылары – от ауызды, орақ тілді, ақылы асып туған билер: Төле , Қазыбек , Әйтеке . Ел тағдыры сынға түскенде абыздай күңіреніп, арашаға келген сонау сұңғыла жандардың атқарған қызметі ұшан теңіз. Төле бидің руы Үйсін-Дулат. Оның ішінде Жаныс. Төле би орта жүздің аға биі Қазыбек Келдібекұлымен, Кіші жүздің аға биі Әйтеке Бәйбекұлымен бірге әз Тәукенің басты кеңесшісі әрі көмекшісі болады. Төле би Әлібек ұлы қазіргі Шымкент облысы, Леңгір ауданына қарасты Ақбұрхан орда деген жерде 93 жасында дүниеден қайтады.» 

Төле би: Ей әлеумет! «Құс арыса, қанаты талады, ат арыса, тұяғы тозады», - деген, алыс қияннан келіп отырсыздар, осы аттың күші қай жерінде болады? –

Біреу. Аттың күші алдындағы 2 аяғында шығар.

2-ші біреу. Артқы екі аяғында болар.

Қазыбек. Аттың күші алдыңғы аяғында да емес, артқы аяғында да емес, ортасында болады, 

Төле би: /балаға қадала қарап/ . Оны қайдан білдің, себебі не?
Қазыбек. Астында 4 тіреуі жоқ жерде күш қайдан болсын, күш тіреуі ортасында. Алдымда ағам бар, артымда інім бар, екі жағынан да тірегім зор, әділ билік маған лайық емес пе?!

Төле би: Айтқан сөзің аталы болсын, жүрген жерің бәтуәлі болсын, дуалы ауыз, әділ жан атан, осы саған берер батам.

Жүргізуші: Қазыбек би есімі қазақ пен қалмақ арасындағы шапқыншылық кезінде екі елдің арасына бітімші болған батыл елші, парасатты мәмлегер ретінде мәлім. 14 жасында Тайкелтір би бастаған елшілерге еріп барып, қалмақ ханы Қонтәжі тұтқынында жатқан қазақтарды батылдығымен, шешендігімен босатып алады. Осы жолы «Қаз дауысты Қазыбек» деген құрметті атаққа ие болады.

Төле би 90 жасқа келгенде Қазыбек оған сәлем беруге барады.

Төле би: Уа халайық, жиналыңдар! Қаз дауысты Қазыбегім келді. Сендерге айтар 10 түрлі жұмбағым бар, соны шешіңдер

Айтыңыз, айтыңыз.

Төле би: Айтсам жұмбағым мынау: 1,2,3,4,5,6,7,8,9,10

Бұл не деген жұмбақ? Осындай жұмбақ бола ма?
Қазыбек:Мен айтайын бұл жұмбақтың шешуін

Рұқсат, рұқсат

Қазыбек: Бір дегеніміз – бірлігі кеткен ел жаман

Екі дегеніміз – егесіп өткен ер жаман.

Үш дегеніміз – үш будақты шілдеден шошынған ат жаман.

Төрт дегеніміз – төсектен безген жас жаман.

Бес дегеніміз – белсеніп шапқан жау жаман

Алты дегеніміз – асқынып кеткен дерт жаман.

Жеті дегеніміз – жас келіншек жесір қалса, сол жаман.

Сегіз дегеніміз – серпілмеген қайғы жаман.

Тоғыз дегеніміз – торқалы той, топырақты өлімге бас көрсетпеген сол жаман.

Он дегеніміз – оңалмас кәрілікке дауа болмас деген.

Төле би: Рахмет, дәл тауып шештің, ойы да, тілі де жүйрік, тұлпарым!

Жүргізуші:

Тілім менің!

 Осы тілде шежірем, жырым менің.

Асан қайғы арманы, Қорқыт күйі – 

Тағдырыммен тамырлас мұңым менің.

Тілім менің!

Жауға айбарым, ұраным, туым, менің!

Найзасымен тең ұстап ана тілді,

Намысымды қорғады Сырым менің.

Тілім менің!

Тіршілігім, тынысым, құным менің!

Бас бергенмен, Махамбет тіл берген жоқ,

Тіл кесілсе, не болмақ күнім менің.

Тілім менің!

Тұтастығым,, елдігім, үйім менің

 Ел қорғаған ерлерге рух берген,

Осы тілде толғады биім менің.

Тілім менің!

Ұлы Абайдай, Мұхтардай пірім менің!

Тұнығым, рухани жан азығым,

Ол бөлінсе, менің де бүлінгенім.

Тілім менің!

Тілім үшін мың өліп, тірілді елім.

Аралыммен, арыммен қатар қой,

Тілді қорғау – парызым бүгін менің.

Мұғалім: Қазақ елінің қайта жаңғырып, маңдайы жарқырап, бағы жануы – рухани таза, адамгершілік мұралардан нәр алуында, ата-бабалар тәлімін қастерлеп, ұлттық иірімдерінің небір шұрайлысын халақтақ мұралардан іздеп табуда. Имандылық адамдық қасиеттерді бойға сіңіруде.  Халық педагогикасының тереңіне үңілсек, қазақ халқы өзінің ұрпағын «тек» деп өсірген екен. «Жақсы сөз – жарым ырыс» деген ата-бабаларымыз жаман сөзді айтуға тиым салған. Ал жөн-жоралғыларды, жақсы-жаман ырымдарды естіп көрмеген, мектепте олардың бәрін ескінің қалдығы деп жирендірген соң, бүгінгі ұрпақ 7 атасын, тегінің кім екенін білмегенді былай қойып, ана тілінде сөйлеу артта қалушылық деп ұқты-ау!

1-ші оқушы: 

Бейбіт елде болмаса да қатал күн,

Бейқам жүріп «шала қазақ» атандым.

Арғы тегін анық білмей атамның,

Ар-намыссыз «шала қазақ » атанадым.

Қасиетін қастерлемей самалдың,

Қас надандай «шала қазақ» атандым.

Мағынасын түсіне алмай мақалдың,

Масқара боп  «шала қазақ» атандым.

Құса болып құстым, талай қақалдым,

Бәрібір де «шала қазақ» атандым.

Өз баласы болам қалаай Отанның?
Өз үйімде  «шала қазақ » атандым

2-ші оқушы: 

Ұят болар, «шала қазақ» атанба,

Жүрген жоқсың алыс елде, жапанда

Осы менің саған айтар ақылым,

Осы менің саған берер батам да.

Әкең – қазақ, шешең – қазақ, қарағым

Сен де ұлысың мынау дарқан даланаң.

Әр халақта ұлттық намыс деген бар

Оны биік қасиет деп санаған.

Жеті атаңды, руыңды білмейсің

Үлкен сөзін құлағыңа ілмейсің

Әкеңменен әңгімеге зауқың жоқ,

«Мен бильмес» деп тілді бұрап күрмейсің.

Жауап қаттың маған орыс тілінде,

Таласым жоқ, болар сенде білімде,

Басқа тілді білген жақсы, бірақта,

Таза сөйле өз анаңның тілінде

Жас адамсың, басқа сенің мінің жоқ,

Менің сенен жасыратын сырым жоқ.

Отан, Ана,  Ана тілің – үш анық

Осыларсыз болашақта күнің жоқ.

Жүргізкші: Қазір ұлы ойшыл, ақын, ағартушы Шәкәрім  қажының өзі жазған мақал-мәтелдерін оқимыз:

1. Қазан қолыңды күйелейді, жаман жүзіңді күйелейді

2. Сойыл күшін соққы көрген біледі

3. Қонымды киім – бойға көрік

4. Шешеннің нақылы ортақ, көсемнің ақылы ортақ

5. Жақсы жүрген жеріне кент салар, жаман жүрген жеріне өрт салар

6. Әр нәрсе сынарында өзінен мықтыға жолығады.

7. Адасқанды артындағы біледі, жаңылғанды жаныңдағы біледі

8. Аттан жығылғанды бәрі аңдиды.

9. Әзілде кек жоқ, есепте шек жоқ

10. Тасып ала берсең, тау да таусылады,

11. Тамшысын ала берсең, көл де таусылады.

12. Көнені керек етпесең, жаңа табылмайды.

13. Байлауды керек етпесең, жара жазылмайды.

14. Ақ сауыттың жағасы бар, жеңі жоқ

15. Шын жақсының ашуы бар, кегі жоқ.

Ана тілім жүрегісің анамның,

